
Bhagya Suktam or Pratah Suktam

ಭಾಗ್ಯಸೂಕ್ತಂ ಅಥವಾ ಪ್ರಾತಃ ಸೂಕ್ತಂ

ಋಗ್ವೇದಸಂಹಿತಾಯಾಂ ಸಪ್ತಮಂ ಮಂಡಲಂ,ಏಕಚತ್ವಾರಿಂಶಂ ಸೂಕ್ತಂ .

ಋಷಿಃ -ವಸಿಷ್ಠಃ,ದೇವತಾ- 1ಲೋಂಗೋಕ್ತಾಃ, 2-6ಭಗಃ, 7ಉಷಾಃ,
ಛಂದಃ - 1ನಿಚೃಜ್ಜಗತೀ, 2, 3, 5, 7,ನಿಚೃತ್ರಿಷ್ಟುಪ್, 4ಪಂಕ್ತಿಃ, 6 ತ್ರಿಷ್ಟುಪ್
ಸ್ವರಃ - 1ನಿಷಾದಃ, 2, 3, 5-7ಧೈವತಃ, 4ಪಂಚಮಃ .
ಪ್ರಾತರ॒ಗ್ನಿಂ ಪ್ರಾತರಿಂದ್ರಂ ಹವಾಮಹೇ ಪ್ರಾತರ್ಮಿತ್ರಾವರು॑ಣಾ ಪ್ರಾತರ॒ಶ್ವಿನಾ .

ಪ್ರಾತರ್ಭಗಂ᳚ ಪೂಷಣಂ॒ ಬ್ರಹ್ಮ॑ಣ॒ಸ್ಪತಿಂ᳚ ಪ್ರಾತಃ ಸೋಮ॑ಮುತ ರು॒ದ್ರಂ ಹು॑ವೇಮ ..

7.041.01

ಪ್ರಾತ॒ರ್ಜಿತಂ ಭಗ॑ಮುಗ್ರಂ ಹು॑ವೇಮ ವ॒ಯಂ ಪುತ್ರಮದಿ॑ತೇ॒ರ್ಯೋ ವಿ॑ಧ॒ರ್ತಾ .

ಆ॒ಧ್ರಶ್ಚಿದ್ಯಂ ಮನ್ಯಮಾನಸ್ತು॒ರಶ್ಚಿ॒ದ್ರಾಜಾ ಚಿ॒ದ್ಯಂ ಭಗಂ᳚ ಭ॒ಕ್ಷೀತ್ಯಾಹ॑ .. 7.041.02
ಭಗ॒ ಪ್ರಣೇತ॒ರ್ಭಗ ಸತ್ಯರಾಧೋ॒ ಭಗೇಮಾಂ ಧಿಯಮುದ॑ವಾ ದದ᳚ನ್ನಃ .
ಭಗ॒ ಪ್ರ ಣೋ ಜನಯ॒ ಗೋಭಿರಶ್ವೈ॒ರ್ಭಗ॒ ಪ್ರ ನೃಭಿರ್ನೃ॒ವಂತಃ॑ ಸ್ಯಾಮ .. 7.041.03

ಉ॒ತೇದಾನೀಂ ಭಗ॑ವಂತಃ ಸ್ಯಾಮೋ॒ತ ಪ್ರ॑ಪ॒ಿತ್ವ ಉ॒ತ ಮಧ್ಯೇ ಅಹ್ನಾಂ᳚ .
ಉ॒ತೋದಿತಾ ಮಘವ॒ನ್ಸೂರ್ಯಸ್ಯ ವ॒ಯಂ ದೇ॒ವಾನಾಂ ಸುಮ॒ತೌ ಸ್ಯಾ᳚ಮ ..

7.041.04

ಭಗ॑ ಏ॒ವ ಭಗ॑ವಾಁ ಅಸ್ತು ದೇವಾ॒ಸ್ತೇನ ವ॒ಯಂ ಭಗ॑ವಂತಃ ಸ್ಯಾಮ .

ತಂ ತ್ವಾ᳚ ಭಗ ಸರ್ವ॒ ಇಜ್ಜೋಹವೀತಿ ಸ ನೋ ಭಗ ಪುರಏತಾ ಭ॑ವೇ॒ಹ .. 7.041.05

ಸಮಧ್ವ॒ರಾಯೋ॒ಷಸೋ ನಮಂತ ದಧಿ॒ಕ್ರಾವೇ᳚ವ॒ ಶುಚಯೇ ಪ॒ದಾಯ॑ .
ಅ॒ರ್ವಾ॒ಚೀನಂ ವ॑ಸು॒ವಿದಂ ಭಗಂ᳚ ನೋ ರಥಮಿ॒ವಾಶ್ವಾ ವಾಜಿನ॒ ಆ ವ॑ಹಂತು ..

7.041.06

ಅಶ್ವಾವತೀ॒ರ್ಗೋಮತೀರ್ನ ಉ॒ಷಾಸೋ ವೀರವ॑ತೀಃ॒ ಸದ॑ಮುಚ್ಛಂತು ಭ॒ದ್ರಾಃ .
ಘೃತಂ ದುಹಾ᳚ನಾ ವ॒ಿಶ್ವತಃ॒ ಪ್ರಪೀ᳚ತಾಯೂಯಂ ಪಾತ ಸ್ವ॒ಸ್ತಿಭಿಃ ಸದಾ ನಃ .. 7.041.07
(ಯೋಮಾಽಗ್ನೇ ಭಾ॒ಗಿನಗಂ ಸಂತಮಥಾಭಾ॒ಗಂ ಚಿಕೀಋಷತಿ .

ಅಭಾಗಮಗ್ನೇ ತಂ ಕು॑ರು ಮಾಮ॑ಗ್ನೇ ಭಾ॒ಗಿನಂ ಕುರು ..

ಓಂ ಶಾಂತಿಃ ಶಾಂತಿಃ॒ ಶಾಂತಿಃ .)
ಸ್ವರರಹಿತಂ .

ಪ್ರಾತರಗ್ನಿಂ ಪ್ರಾತರಿಂದ್ರಂ ಹವಾಮಹೇ ಪ್ರಾತರ್ಮಿತ್ರಾವರುಣಾ ಪ್ರಾತರಶ್ವಿನಾ .

ಪ್ರಾತರ್ಭಗಂ ಪೂಷಣಂ ಬ್ರಹ್ಮಣಸ್ಪತಿಂ ಪ್ರಾತಃ ಸೋಮಮುತ ರುದ್ರಂ ಹುವೇಮ ..

7.041.01

ಪ್ರಾತರ್ಜಿತಂ ಭಗಮುಗ್ರಂ ಹುವೇಮ ವಯಂ ಪುತ್ರಮದಿತೇರ್ಯೋ ವಿಧರ್ತಾ .

ಆಧ್ರಶ್ಚಿದ್ಯಂ ಮನ್ಯಮಾನಸ್ತುರಶ್ಚಿದ್ರಾಜಾ ಚಿದ್ಯಂ ಭಗಂ ಭಕ್ಷೀತ್ಯಾಹ .. 7.041.02

ಭಗ ಪ್ರಣೇತರ್ಭಗ ಸತ್ಯರಾಧೋ ಭಗೇಮಾಂ ಧಿಯಮುದವಾ ದದನ್ನಃ .
ಭಗ ಪ್ರ ಣೋ ಜನಯ ಗೋಭಿರಶ್ವೈರ್ಭಗ ಪ್ರ ನೃಭಿರ್ನೃವಂತಃ ಸ್ಯಾಮ .. 7.041.03

ಉತೇದಾನೀಂ ಭಗವಂತಃ ಸ್ಯಾಮೋತ ಪ್ರಪಿತ್ವ ಉತ ಮಧ್ಯೇ ಅಹ್ನಾಂ .

ಉತೋದಿತಾ ಮಘವನ್ಸೂರ್ಯಸ್ಯ ವಯಂ ದೇವಾನಾಂ ಸುಮತೌ ಸ್ಯಾಮ ..

7.041.04

ಭಗ ಏವ ಭಗವಾಁ ಅಸ್ತು ದೇವಾಸ್ತೇನ ವಯಂ ಭಗವಂತಃ ಸ್ಯಾಮ .

ತಂ ತ್ವಾ ಭಗ ಸರ್ವ ಇಜ್ಜೋಹವೀತಿ ಸ ನೋ ಭಗ ಪುರಏತಾ ಭವೇಹ .. 7.041.05

ಸಮಧ್ವರಾಯೋಷಸೋ ನಮಂತ ದಧಿಕ್ರಾವೇವ ಶುಚಯೇ ಪದಾಯ .

ಅರ್ವಾಚೀನಂ ವಸುವಿದಂ ಭಗಂ ನೋ ರಥಮಿವಾಶ್ವಾ ವಾಜಿನ ಆ ವಹಂತು ..

7.041.06

ಅಶ್ವಾವತೀರ್ಗೋಮತೀರ್ನ ಉಷಾಸೋ ವೀರವತೀಃ ಸದಮುಚ್ಛಂತು ಭದ್ರಾಃ .
ಘೃತಂ ದುಹಾನಾ ವಿಶ್ವತಃ ಪ್ರಪೀತಾಯೂಯಂ ಪಾತ ಸ್ವಸ್ತಿಭಿಃ ಸದಾ ನಃ .. 7.041.07
(ಯೋಮಾಽಗ್ನೇ ಭಾಗಿನಗಂ ಸಂತಮಥಾಭಾಗಂ ಚಿಕೀಋಷತಿ .

ಅಭಾಗಮಗ್ನೇ ತಂ ಕುರು ಮಾಮಗ್ನೇ ಭಾಗಿನಂ ಕುರು ..

ಓಂ ಶಾಂತಿಃ ಶಾಂತಿಃ ಶಾಂತಿಃ .)
The complete bhAgyasUktam includes the following

ಋಗ್ವೇದಸಂಹಿತಾಯಾಂ ಅಷ್ಟಮಂ ಮಂಡಲಂ,ಸಪ್ತಚತ್ವಾರಿಂಶಂ ಸೂಕ್ತಂ .

ಋಷಿಃ -ವಸಿಷ್ಠಃ,ದೇವತಾ- 14-18ಆದಿತ್ಯಾಉಷಾಶ್ಚ,
ಛಂದಃ - 15, 16, 18,ಭುರಿಕ್ತ್ರಿಷ್ಟುಪ್, 17ಸ್ವರಾಟ್ತ್ರಿಷ್ಟುಪ್, 14 ತ್ರಿಷ್ತುಪ್
ಸ್ವರಃ - 14-18ಧೈವತಃ .
ಯಚ್ಚ ಗೋಷು॑ ದು॒ಷ್ಷ್ವಪ್ನ್ಯಂ॒ ಯಚ್ಚಾಸ್ಮೇ ದು॑ಹಿತರ್ದಿವಃ .
ತ್ರಿತಾಯ ತದ್ವಿ॑ಭಾವರ್ಯಾಪ್ತ್ಯಾಯ ಪರಾ॑ ವಹಾನೇ॒ಹಸೋ ವ ಊ॒ತಯಃ॑
ಸುಊತಯೋ॑ ವಊ॒ತಯಃ .. 8.047.14
ನಿ॒ಷ್ಕಂ ವಾ ಘಾ ಕೃ॒ಣವತೇ ಸ್ರಜಂ ವಾ ದುಹಿತರ್ದಿವಃ .
ತ್ರಿತೇ ದು॒ಷ್ಷ್ವಪ್ನ್ಯಂ ಸರ್ವಮಾಪ್ತ್ಯೇ ಪರಿ ದದ್ಮಸ್ಯನೇಹಸೋ ವ ಊ॒ತಯಃ॑
ಸುಊತಯೋ॑ ವಊ॒ತಯಃ .. 8.047.15
ತದನ್ನಾಯ॒ ತದಪಸೇ ತಂ ಭಾ॒ಗಮುಪಸೇ॒ದುಷೇ .

ತ್ರಿತಾಯ ಚ ದ್ವಿತಾಯ ಚೋಷೋ॑ ದು॒ಷ್ಷ್ವಪ್ನ್ಯಂ ವಹಾನೇಹಸೋ ವ ಊ॒ತಯಃ॑
ಸುಊತಯೋ॑ ವಊ॒ತಯಃ .. 8.047.16
ಯಥಾ॑ ಕ॒ಲಾಂ ಯಥಾ॑ ಶ॒ಫಂ ಯಥ ಋ॒ಣಂ ಸಂ॒ನಯಾಮಸಿ .

ಏ॒ವಾ ದು॒ಷ್ಷ್ವಪ್ನ್ಯಂ ಸರ್ವ॑ಮಾಪ್ತ್ಯೇ ಸಂ ನ॑ಯಾಮಸ್ಯನೇಹಸೋ ವ ಊ॒ತಯಃ॑
ಸುಊತಯೋ॑ ವಊ॒ತಯಃ .. 8.047.17
ಅಜೈ॑ಷ್ಮಾದ್ಯಾಸ॑ನಾಮ ಚಾಭೂಮಾನಾ॑ಗಸೋ ವ॒ಯಂ .

ಉಷೋ ಯಸ್ಮಾ॑ದ್ದುಷ್ಷ್ವಪ್ನ್ಯಾದಭೈಷ್ಮಾಪ॒ ತದುಚ್ಛತ್ವನೇ॒ಹಸೋ ವ ಊ॒ತಯಃ॑
ಸುಊತಯೋ॑ ವಊ॒ತಯಃ .. 8.047.18
ಋಗ್ವೇದಸಂಹಿತಾಯಾಂ ದಶಮಂಮಂಡಲಂ,ಚತುಃಷಷ್ಟ್ಯುತ್ತರಶತತಮಂ ಸೂಕ್ತಂ
.

ಋಷಿಃ -ಪ್ರಚೇತಾಃ,ದೇವತಾ ದುಃಸ್ವಪ್ನಘ್ನಂ,
ಛಂದಃ - 5ಪಂಕ್ತಿಃ,ಸ್ವರಃ - 5ಪಂಚಮಃ .
ಅಜೈ॑ಷ್ಮಾದ್ಯಾಸ॑ನಾಮ ಚಾಭೂಮಾನಾ॑ಗಸೋ ವ॒ಯಂ .

ಜಾಗ್ರ॒ತ್ಸ್ವಪ್ನಃ ಸಂಕ॒ಲ್ಪಃ ಪಾಪೋ ಯಂ ದ್ವಿಷ್ಮಸ್ತಂ ಸ ಋ॑ಚ್ಛತು ಯೋ ನೋ ದ್ವೇಷ್ಟಿ
ತಮೃಚ್ಛತು .. 10.164.05

ಹರಿಃ ಓಂ .

ಸ್ವರರಹಿತಂ .

ಯಚ್ಚ ಗೋಷು ದುಷ್ಷ್ವಪ್ನ್ಯಂ ಯಚ್ಚಾಸ್ಮೇ ದುಹಿತರ್ದಿವಃ .
ತ್ರಿತಾಯ ತದ್ವಿಭಾವರ್ಯಾಪ್ತ್ಯಾಯ ಪರಾ ವಹಾನೇಹಸೋ ವ ಊತಯಃ
ಸುಊತಯೋ ವಊತಯಃ .. 8.047.14
ನಿಷ್ಕಂ ವಾ ಘಾ ಕೃಣವತೇ ಸ್ರಜಂ ವಾ ದುಹಿತರ್ದಿವಃ .
ತ್ರಿತೇ ದುಷ್ಷ್ವಪ್ನ್ಯಂ ಸರ್ವಮಾಪ್ತ್ಯೇ ಪರಿ ದದ್ಮಸ್ಯನೇಹಸೋ ವ ಊತಯಃ
ಸುಊತಯೋ ವಊತಯಃ .. 8.047.15
ತದನ್ನಾಯ ತದಪಸೇ ತಂ ಭಾಗಮುಪಸೇದುಷೇ .

ತ್ರಿತಾಯ ಚ ದ್ವಿತಾಯ ಚೋಷೋ ದುಷ್ಷ್ವಪ್ನ್ಯಂ ವಹಾನೇಹಸೋ ವ ಊತಯಃ
ಸುಊತಯೋ ವಊತಯಃ .. 8.047.16
ಯಥಾ ಕಲಾಂ ಯಥಾ ಶಫಂಯಥಋಣಂ ಸಂನಯಾಮಸಿ .

ಏವಾ ದುಷ್ಷ್ವಪ್ನ್ಯಂ ಸರ್ವಮಾಪ್ತ್ಯೇ ಸಂ ನಯಾಮಸ್ಯನೇಹಸೋ ವ ಊತಯಃ
ಸುಊತಯೋ ವಊತಯಃ .. 8.047.17
ಅಜೈಷ್ಮಾದ್ಯಾಸನಾಮ ಚಾಭೂಮಾನಾಗಸೋ ವಯಂ .

ಉಷೋ ಯಸ್ಮಾದ್ದುಷ್ಷ್ವಪ್ನ್ಯಾದಭೈಷ್ಮಾಪ ತದುಚ್ಛತ್ವನೇಹಸೋ ವ ಊತಯಃ
ಸುಊತಯೋ ವಊತಯಃ .. 8.047.18
ಅಜೈಷ್ಮಾದ್ಯಾಸನಾಮ ಚಾಭೂಮಾನಾಗಸೋ ವಯಂ .

ಜಾಗ್ರತ್ಸ್ವಪ್ನಃ ಸಂಕಲ್ಪಃ ಪಾಪೋ ಯಂ ದ್ವಿಷ್ಮಸ್ತಂ ಸ ಋಚ್ಛತು ಯೋ ನೋ ದ್ವೇಷ್ಟಿ
ತಮೃಚ್ಛತು .. 10.164.05

ಹರಿಃ ಓಂ .

The initial portion is also referenced as

taittarIya brAhmaNam aShTakam 2, prashnaH 8, anuvAka 9

in the mantrapuShpam book.

